
2005EKO MARTXOAREN 7KO GOBERNU BILKURA

==========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Emakumearen Eguna dela-eta, Nafarroako Gobernuak berdintasunaren aldeko konpromisoa berretsi du

_________________________________________________________________



Bihar, martxoak 8, Emakumearen Eguna ospatzen dela-eta, Nafarroako Gobernuak Erabaki bat hartu du, konpromiso gisa, emakume guztien lana, batzutan gutxi baloratua dagoena, gogoratu eta aitortzeko.


Testuan Gobernuak berresten du gizonen eta emakumeen arteko berdintasun printzipioa kontutan eduki behar dela jarduera politiko guztietan, eta horrretarako ikuspegi bat eduki behar da aukera emateko emakumeen behar bereziak eta egoerak aitortzeko.


Horrez gain, Gobernuak adierazten du berdintasunaren aldeko legeak eta neurriak sustatzen jarraitu behar dela eta haiek guztiek sexuaren arabera daukaten eragina ebaluatu. Testuak azpimarratzen duenez, beharrezkoa da hedatzea Gobernuaren Departamentu guztiek berdintasunaren alde egite dituzte jarduera guztiak, herritarrei helaraziz aukeren berdintasunaren aldeko konpromiso zehatza.

Aukeren berdintasunaren politiken arduraduna den Nafarroako Emakumearen Institutuaren bidez, Nafarroako Gobernuak uste du politika horiek garatu behar direla Europako Batasunak proposatutako estrategia dualaren bitartez, alegia, politika berariazkoen eta zeharkako politiken bitartez. Nafarroako Gobernuak nabarmentzen du haren konpromiso sendoa gizonen eta emakumeen arteko berdintasunaren alde, eta konpromiso hori agertzen da abenduaren 3ko 14/2003 Foru Legea bezalako ekimenetan edo Foru Erkidegoko Berdintasun Planean, 2005. urtean zehar onetsiko dena.
LEHENDAKARITZA, JUSTIZIA ETA BARNE DEPARTAMENTUA

==================================================


Nafarroako Gobernuak 2005eko Enplegu Eskaintza Publikoa onetsi du 1.149 lanposturekin

_________________________________________________________________


Nafarroako Gobernuak 2005eko Enplegu Eskaintza Publikoa onetsi du gaur goizean 1.149 lanposturekin. Horietarik, 544 plaza Nafarroako Osasun Zerbitzu-Osasunbideari dagozkio eta gainerako 605 lanpostuak Foru Administrazioko gainerako Departamentuei.


Eskaini diren 1.149 lanpostuetatik, 775 lanpostu huts dira, 243 egiturazko plazak dira (aldi baterako enplegua, orain kontrsolidatzen dena), eta gainerako 151 lanpostuak sortu dira burutzak okupatzen dituzten langileen oinarrizko plazak eskainiz. Plaza horiek orain arte aldi baterako langileek okupatu izan dituzte (kaso batzuetan iragankortasuna urteetan eta legealdietan luzatu izan da).
Tuterarako Jabetzaren Erregistratzaile bi izendaturik

_________________________________________________________________



Gobernuak Jesus Alberto Goenechea Alcalá-Zamora eta Angel Ramón Serrat Zubillaga izendatu ditu Jabetzaren Erregistratzaile Tuterako 1. eta 2. Erregistroetarako, hurrenez hurren.

KULTURA ETA TURISMO DEPARTAMENTUA

====================================


Gobernuak 3.650.000 euroko dirulaguntza onetsi du Tuterako katedrala eta Uxueko Santa Maria eliza berriztatzeko
_________________________________________________________________



Nafarroako Gobernuak 3.650.000 euroko dirulaguntza onetsi du gaurko bilkuran, Nafarroako Ondare Historikoa Zaintzeko Fundazioari zuzendua, Tuterako katedralaren berriztapen obren 5. eta 6. faseak egiteko eta Uxueko Santa Maria elizaren lanen 3. faseari ekiteko.

EKONOMIA ETA OGASUN DEPARTAMENTUA
=====================================
Gobernuak Gobernuak informazio betebeharrak ezarri dizkie Foru Erkidegoko sozietate poblikoei

_________________________________________________________________



Nafarroako Gobernuak erabaki bat hartu du gaurko bilkuran informazio betebehar berriak ezartzeko Foru Erkidegoko sozietate publikoei. Nafarroako Gobernuari informazioa emateko betebehar hauek justifikatzen dira  aurrekontuen egonkortasun arrazoiengatik eta enpresa publikoen sektorearen ezaugarriengatik, eta haren inkadinazioarengatik  Epe Ertaineko Plan Ekonomikoan. 
2004ko apirilean, Gobernuak antzeko neurri batzuk onartu zituen, orain erabaki honek indargabetzen dituenak.
Gobernuak aintzakotzat hartu du esparru atlantikoko Europako Informazio Gizartearen Behatokiaren proiektua

_________________________________________________________________


Nafarroako Gobernuak haintzakotzat hartu du ATLANTSPBnet izeneko proiektua egitea, Europako Informazio Gizartearen Behatokia esparru atlantikoan egitea helburu duena. Proiektua Interreg B herrialdeko garapen eta kooperazio programan sartuta dago.
Gobernuak lurrorotako ibilgailu baten jabetza laga dio “I Becchi” Gazte Elkarteari

_________________________________________________________________


Nafarroako Gobernuak onetsi du gaurko bilkuran Land Rover markako lurrorotako ibilgailu baten jabetza dohainik lagatzea “I Becchi” Gazte Elkarteari. Dohaintza Gazte Elkarteak berak eskatuta egin da. Elkarteak ez du irabazteko asmorik eta Salestarrei atxiluturik dago.

NEKAZARITZA, ABELTZAINTZA ETA ELIKADURA DEPARTAMENTUA

=======================================================

4,5 milioi euroko gastua onetsi da nekazaritza eta abeltzaintzako produktuen eraldaketa eta merkaturatzea hobetu nahi duten industrien inbertsioetarako dirulaguntzen zain dauden eskariak izapidetzeko 
_________________________________________________________________


Nafarroako Gobernuak Erabaki bat hartu du 4,5 milioi euroko gastua onesteko, nekazaritza eta abeltzaintzako produktuen eralkdaketa eta merkaturatzea hobetu nahi duten industrien inbertsioetarako dirulaguntzen zain dauden eskariak izapidetu ahal izateko.

Baimen hau beharrrezkoa da gastua hanbat urtetarakoa delako eta zenbait eurrekontu ekitaldi ukitzen dituelako.


